
Importoi mish té skaduar nga Brazili,
Agjencia e Ushqimit urdhéron
kontroll né kompaniné “Apetit”

5 Shaip

PRISHTINE — U desh Mali i Zi té vepronte gé institucionet né Kosové té ndérmarrin hapa
ndaj “Apetit Group”, pasi gé 102 toné mish i skaduar nga Brazili u kap nga shteti fginj,
mish gé kishte destinacion Kosovén e kété kompani.

Agjencia e Ushgimit dhe Veterinarisé njoftoi se, pas kétij lajmi, e kané rritur nivelin e
masave té kontrollit ndaj operatorit ekonomik “Apetit”, ndonése me mishin éshté duke u
marré Dogana e Malit té Zi.

“Mbi ¢do konstatim té nxjerré, i cili konfirmon rrezikim té shéndetit publik, i cili
ndérlidhet me siguriné ushgimore, autoriteti pa vonesé do té ndérmarré masat pérkatése,
pérfshiré ndalimin e garkullimit dhe térhegjen nga tregu té secilit produkt gé nuk i
pérmbush kriteret ligjore té sigurisé ushgimore”, thuhet né njoftimin e AUV-it.

Njé sasi prej 24 toné mish vici té ngriré me afat té skaduar nga Brazili, e destinuar pér
kompaniné kosovare “Apetit SHPK”, éshteé bllokuar veg kété té enjte nga autoritetet e Malit
té Zi né Portin e Tivarit.

Ndérsa, rreth njé javé mé paré, autoritetet malazeze kishin ndaluar edhe tre kontejneré té
tjeré me mish vici, me peshé totale prej 77 tonésh. Né total, rreth 102 toné mish té skaduar.

Sipas gazetés malazeze “Vijesti”, mishi ishte nisur drejt Kosovés, ndérsa gjaté kontrollit
né port u konstatua se afati i pérdorimit kishte skaduar.

Administrata Doganore e Malit té Zi béri té ditur se mé 24 shtator 2026 zyrtarét
kontrolluan njé kontejner me mish vici té ngriré, i cili pérmbante 1,321 paketa, me peshé
bruto prej 24,650 kilogramésh.

“Gjaté kontrollit éshté konstatuar se afati i pérdorimit té mishit kishte skaduar mé
14.05.2026" thuhet né njoftimin e Administratés Doganore.

Kompania “Apetit SHPK” éshté njé nga kompanité e njohura né tregun e prodhimit dhe
pérpunimit té produkteve té mishit né Kosové, e cila nuk e ka pér heré té paré problemin e
tillé me mishin e skaduar gé e paraget si té freskét.

